
Annotatsiya: mazkur maqolada yordamga muhtoj bolalar nutqni shakllantirish, bog’langan 

nutqning o’ziga xos xususiyatlari, aqli zaif bolalarning nutq orqali fikrlarini yetkazishdagi muammolari, 

ularning nutqlarini shakllantirish usullari haqida fikr yuritilgan. Aqli zaif bolalar nutqining shakllanish 

bosqichlari, ota-onalar, logopedlar va pedagoglar amalga oshirishi kerak ishlar yuzasidan qarashlar bayon 

qilingan. 

Kalit so’z va iboralar: aqli zaif, nutq, xususiyat, Vatan, sog’lom avlod, shaxs. 

 

Respublikasi Prezidenti Shavkat Mirziyoev aytganlaridek: «Biz jamiyatimizdagi quyi 

pog‘onadagi tartib, intizom va  mas’uliyatni mutlaqo o‘zgartirmoqchimiz. Eng zaif 

tomonimiz - yoshlar bilan shug‘ullanmayapmiz. Buni gapirish oson, endi 

shug‘ullantiradigan tizim joriy etishimiz kerak. Mas’uliyatli odamlarni shu lavozimlarga 

qo‘yishimiz kerak» . 

Mamlakatimizda ma’naviy tarbiya, barkamol inson tarbiyasi davlat siyosati darajasiga 

ko‘tarildi. Chunki inson jamiyatning tayanchidir. Birinchi Prezidentimiz aytganlaridek, 

“…kelajak avlod haqida qayg‘urish, sog‘lom, barkamol naslni tarbiyalab yetishtirishga 

intilish bizning milliy xususiyatimizdir… Farzandlari sog‘lom yurt qudratli bo‘ladi, qudratli 

yurtning farzandlari sog‘lom bo‘ladi”.  Sog‘lom avlodni barkamol shaxs qilib shakllantirish 

g‘oyatda   mas’uliyatli vazifa, shu bilan birga, insonparvar siyosat natijasidir. Sog‘lom 

avlodni tarbiyalab o‘stirish g‘oyatda mas’uliyatli vazifa, shu bilan birga nnsonparvar siyosat 

natijasidir. 

Bugungi  kunda   imkoniyati  cheklangan  bolalarni   ijtimoiy  himoyalash   ta’lim  olish  

barcha  qatori   umumta’lim   muassasalarida   teng  huquqli  sharoitda   ta’lim-tarbiya  olish  

dolzarb   masalalar  sirasiga  kiradi. Yuqorida zikr etilgan davlat hujjatlarining mazmun-

mohiyati, asl maqsadi ham yosh avlodni ma’naviy barkamol inson sifatida tarbiyalashga 

qaratilgan. O‘zbekistonda barcha sohalarning, ayniqsa, ta’lim tizimining tubdan isloh 

qilinishi, Kadrlar tayyorlash milliy dasturi va “Ta’lim to‘g‘risida”gi  Qonunning yaratilishi, 

davlat ta’lim standartlarining joriy etilishi muallim va ustozlar  zimmasiga yuksak vazifalar 

yukladi. 

Mamlakatimizda  аqli zaif bolalarning sog‘lom tengqurlari qatori milliy ruhda 

tarbiyalanishlari, aqliy, ma’naviy-axloqiy, jismoniy jihatdan  kamol topishlari, jamiyatdagi  

ijtimoiy hayotga mustaqil, yetuk fuqarolik  darajasida tayyor bo‘lib yetishishlari  

masalalariga jiddiy e’tibor qaratilmoqda. Jamiyatimizda ijtimoiy, iqtisodiy, siyosiy 

o‘zgarishlar yuz berayotgan bir vaqtda Vatan ravnaqini ko‘zlash maqsadida asosiy e’tibor 

yoshlarning aqliy, ahloqiy, jismoniy barkamoligiga demak, har tomonlama yetuk, sog‘lom 

avlodni o‘stirishga qaratilyapti. Mamlakatimiz mustaqillikni qo‘lga kiritgan davrni sarhisob 

qilsak, hukumatimiz tomonidan inson manfaatlarini ko‘zlash va himoyalash jarayonida 

jamiyatimizning alohida yordamga muhtoj qatlamiga jiddiy e’tibor qaratib kelinayotganini 

kuzatamiz. 

Jamiyatimizda ijtimoiy, iqtisodiy, siyosiy o‘zgarishlar yuz berayotgan bir vaqtda Vatan 

ravnaqini ko‘zlash maqsadida asosiy ye’tibor yoshlarning aqliy, ahloqiy, jismoniy 

barkamoligiga demak, har tomonlama yetuk, sog‘lom avlodni o‘stirishga qaratilyapti.  

Sog‘lom avlodni barkamol shaxs qilib shakllantirish g‘oyatda ma’suliyatli vazifa, shu bilan 

birga insonparvar siyosat natijasidir.Ta’limni isloh qilish va rivojlantirishga qaratilgan 

hukumat qarorlarining negizida barkamol avlod tarbiyasi asosiy vazifa sifatida qaralmoqda. 

Bu narsa o‘z navbatida milliy g‘oya tarbiyasining muhim tarkibiy qismi hisoblanadi. 

O‘zbekiston Respublikasi demokratik huquqiy davlat qurish yo‘lidan borar yekan, inson 

huquq va erkinliklarini ta’minlab, jamiyatni ma’naviy jihatdan boyitib borishni, dunyo 

hamjamiyatiga integratsiyalashuvni amalga oshirmoqda. 

Aqli zaif bolaning nutqni egallashdagi xususiyatlarini, intellektual nuqsonli bolalar 

nutqining shakllanishini o‘rganish, ushbu bolalar bilan maktabgacha yoshda, ya’ni nutqning 

eng senzitiv (jadal) rivojlanishi davrida ish olib borish mazmuni va metodlarini, 

yo‘nalishlarini aniqlash alohida ahamiyat va dolzarblik kasb etadi. Chunki haligacha 

intellekti buzilgan maktabgacha yoshdagi bolalar nutqini o‘rganishga qaratilgan 

fundamental izlanishlar olib borilmagan. Mavjud pedagogik, maxsus psixologik va metodik 

adabiyotlarda ushbu toifadagi bolalar nutqi rivojlanishining boshlang‘ich bosqichlari 

haqida yo‘l-yo‘lakay keltirilgan ma’lumotlarnigina ko‘rish mumkin. 

Aqli zaif bolalar o‘z taasurotlarini tinglovchilarga bildirishda qiyinchiliklarga duch 

keladilar. Ularning hikoyalari xamma vaqt ham tinglovchilarga tushunarli bo‘lavermaydi. 

Bunga sabab aqli zaif bolalarning keng monolog tarzida so‘zlashni juda bo‘sh 

egallaganliklaridir. Maktabgacha yoshdagi bolalarda bog‘langan nutq juda sekin egallay 

boshlaydilar. Me’yorida rivojlanayotgan bolalar ko‘pincha o‘z taasurotlarini boshqalarga   

hikoya   qilib   berishga   intiladilar,   ko‘rganlari   haqida ma’noli, tushunarli va mantiqiy 

hikoya qilib berish, o‘z fikrini to‘g‘ri  tuzilgan jumlalar bilan ifoda etish imkonini beradigan 

og‘zaki nutq shaklini egallashga ehtiyoj paydo bo‘ladi. Aqli zaif bolalar ham maktabgacha 

bo’lgan davrdan boshlab yordamchi maktabda o‘qish, aqliy jihatdan kamchiliklarini 

bartaraf qilish, keyinchalik esa ijtimoiy hayotga va qo‘llaridan keladigan ishlab chiqarish 

faoliyatiga tayyorlash uchun zarur bo‘ladigan bu murakkab so‘zlashish malakasini 

egallashlari zarur. 

Kuzatishlar shuni ko‘rsatadiki, Aqli zaif bolalarda dastlabki so‘zlarning kechkib hosil 

bo‘lishi  (dastlabki so‘zlar 3-4 va hatto 5 yoshlarda paydo bo‘ladi), so‘z birikmalarini 

egallash davrining sekin va qiyinchilik bilan kechishi, so‘zlardan gaplarni tuzish uzoq vaqt 

talab etilishi, nutqiy ijodiyotda mustaqillikning yetishmasligi, nutqiy faollik darajasining 

pastiligi, nutqiy muloqot kambag‘alligi kuzatiladi. Aqli zaif bolalar bir nechta gaplarni 

o‘zaro biriktirib, fikrning mantiqiy izchillikda bayon qilishga, sabab va oqibatning ketma-

ketlikda bildirishga, bayon qilinayotgan hodisadagi muhim xususiyatlarni ajratishga 

qiynaladilar. Aqli zaif bolalarning barcha toifalari uchun nutqiy faoliyatning buzilishi 

umumiy xususiyat hisoblanadi. Nutqiy o‘sishdagi yetishmovchilik aqli zaif bolalarning 

atrofdagilar bilan muloqotini cheklab qo‘yadi. Bu, o‘z navbatida, bilish, so‘z bilan 

uyg‘unlashgan axborot olishni ma’lum ma’noda o‘sishdan to‘xtatib qo‘yadi.Aqli zaif bolalar 

nutqini o‘stirish qiyin kechsa-da, ta’lim-tarbiya jarayonida nutq hamisha diqqat markazida 

turishi lozim. Nutq tarbiyasi ta’lim asosini tashkil qiladi.Shuning uchun ham aqli zaif 

o‘quvchilar muloqat ko‘nikmalarini  o‘ziga xos xususiyatlarini  o‘rganish dolzarb 

masalalardan biridir. 

